
DIBAJI

Mubhutasari wa somo la Sanaa za Ubunifu na Michezo wa darasa la I-III wa mwaka
2022, unatokana na mabadiliko makubwa ya kielimu yaliyofanywa na Wizara ya
Elimu na Mafunzo ya Amali (WEMA) ambayo yamehusisha kazi ya upitiaji wa
Mtaala wa Elimu ya Maandalizi na Msingi ulioandikwa mwaka 2019. Madhumuni
ya kupitia mtaala huo ni kuufanya uendane na maendeleo ya sayansi na teknolojia,
ushindani wa soko la ajira pamoja na mabadiliko ya kiuchumi ulimwenguni kama
inavyoelezwa katika nyaraka mbalimbali za Serikali ikiwemo Sera ya Elimu ya
Zanzibar.

Kutokana na mabadiliko ya mfumo wa elimu Zanzibar, yaliyopelekea kurejeshwa
kwa darasa la saba ikiwa ni miongoni mwa uimarishaji wa elimu ya Msingi, kwa
sasa elimu ya Msingi itakuwa ni miaka 7 badala ya miaka 6 ya awali. Kwa kuzingatia
mabadiliko hayo, WEMA kupitia Taasisi ya Elimu ya Zanzibar (TEZ) imeandika
muhutasari wa somo la Sanaa za Ubunifu na Michezo ili kukidhi mahitaji ya taaluma
hiyo. Kwa hivyo, muhutasari huu umekusanya mada za somo la Sanaa za Ubunifu na
Michezo ambazo zinaendana na maudhui na muktadha wa somo hili.

Kazi ya uandishi wa muhutasari huu imejumuisha wadau mbalimbali wa elimu
katika ngazi tafauti hususan elimu ya Msingi. WEMA kupitia TEZ imehakikisha
kuwa muhutasari umezingatia vyema maoni ya wadau hao, pamoja na mapitio ya
machapisho mbalimbali kutoka nchi nyengine zinazofanana kijiografia, idadi ya
wakaazi na mifumo ya elimu.

WEMA inatoa shukurani za dhati kwa wadau wote waliochangia katika kuandaa
muhutasari huu wa somo la Sanaa za Ubunifu na Michezo wa darasa la I-III
wakiwemo; Wajumbe wa Bodi ya Ushauri ya Taasisi, Uongozi na Watendaji wote
wa TEZ, Jopo la Wataalamu, Wakuza Mitaala, Walimu na wastaafu mbalimbali wa
WEMA walioshiriki katika matayarisho ya muhutasari huu hadi kukamilika kwake.
Ni matumaini ya WEMA kuwa, muhutasari huu utatumika kwa skuli zote za Zanzibar
za Serikali na binafsi pamoja na watekelezaji wengine katika ngazi ya Elimu ya
Msingi.

Khamis A. Said.

Katibu Mkuu,

Wizara ya Elimu na Mafunzo ya Amali,
Zanzibar.



SHUKURANI

Taasisi ya ELimu ya Zanzibar (TEZ) inatoa shukurani za dhati kwa Mh. Leila
Muhamed Mussa, Waziri wa Elimu na Mafunzo ya Amali Zanzibar, Mh. Ali
Abdulghulam Hussein, Naibu Waziri wa Elimu na Mafunzo ya Amali Zanzibar, Nd.
Khamis Abdulla Said, Katibu Mkuu WEMA, Dkt. Mwanakhamis Adam Ameir Naibu
Katibu Mkuu Wizara ya Elimu na Mafunzo ya Amali Zanzibar na Dkt. Abdullah
Ismail Kanduru; Mwenyekiti wa Bodi ya Ushauri ya TEZ.

Shukurani za pekee ziwaendee wakuu wa divisheni wa TEZ, wafanyakazi wote wa
TEZ na Wajumbe wa Bodi ambao walikuwa ni washiriki wa kazi ya utayarishaji wa
Muhutasari huu. Pia, shukurani ziwaendee maafisa wa ngazi tafauti katika Wizara
ya Elimu kwa kutumia muda wao na kutoa maoni kuhusu mambo yanayopaswa
kuzingatiwa katika uandaaji wa Muhutasari huu. Kwa kuongezea TEZ inawashukuru
walimu wote, wazazi na wanafunzi kwa kushiriki katika kazi hii.

Pia, TEZ inazishukuru taasisi mbalimbali kwa kuruhusu watendaji wao kufanya kazi
na TEZ. Taasisi zenyewe ni Chuo Kikuu cha Taifa cha Zanzibar (SUZA), Chuo
Kikuu cha Abdurahman Al -Sumait, Madrasa Early Childhood Programme Zanzibar
(MECP-Z) na Mamlaka ya Mji Mkongwe, Mamlaka ya kuzuia Rushwa na Uhujumu
Uchumi, Tume ya Dawa za Kulevya, Kitengo cha Elimu Mjumuisho na Stadi za
Maisha, Hospitali ya Mnazi Mmoja na Ofisi ya Mufti Mkuu. Taasisi nyengine ni
Idara ya Mafunzo ya Ualimu, Ofisi ya Mkaguzi Mkuu wa Elimu, Baraza la Mitihani
la Zanzibar, Chuo cha Kiislamu, Idara ya Elimu ya Maandalizi na Msingi, Idara ya
Elimu ya Sekondari, Jumuia ya Skuli Binafsi na Taasisi nyengine zilizoshiriki katika
kufanikisha upatikanaji wa Muhutasari wa Elimu ya Msingi.

Mwisho, TEZ inatoa shukurani za dhati kwa Serikali ya Mapinduzi ya Zanzibar na
washirika wa maendeleo hususan GPE kwa kutoa mchango wao wa hali na mali
katika kukamilisha kazi hii.

Abdalla M. Mussa.
Mkurugenzi Mtendaji,
Taasisi ya Elimu ya Zanzibar,
Zanzibar.



UTANGULIZI

Mubhutasari wa somo la Sanaa za Ubunifu na Michezo umeandaliwa kwa wanafunzi
wa darasa la I-IIT ambao umechukuwa nafasi ya muhutasari wa somo la Michezo
kwa ngazi ya Msingi Darasa la I-VI na Elimu Amali la darasa la V-VI wa mwaka
2009. Muhutasari huu umejumuisha sehemu ya Utangulizi, Falsafa ya Elimu ya
Zanzibar, Malengo na Madhumuni ya Elimu ya Zanzibar, Sababu za kupitiwa mtaala
na umuhimu wa kujifunza somo la Sanaa za Ubunifu na Michezo. Pia, muhutasari
huu umejumuisha Matokeo ya Jumla ya Kujifunza somo la Sanaa za Ubunifu na
Michezo, Muundo wa Muhutasari, Matokeo ya Jumla ya Kujifunza kwa kila darasa
pamoja na Jaduweli la Muhutasari.

1.1 Falsafa ya Elimu Zanzibar

Mfumo wa Mtaala wa Elimu ya Maandalizi na Msingi unakwenda sambamba na
falsafa ya elimu ya Zanzibar, kwa kuzingatia mila na misingi ya mfumo wa elimu
hiyo.

Falsafa ya elimu ya Zanzibar ni sawa na ile ya Jamuhuri ya Muungano wa Tanzania
ambayo inalenga katika falsafa ya Ujamaa na Kujitegemea. Falsafa hii, inajumuisha
kujitegemea, kujiamini, uendelevu, kuwa na stadi za maisha, kuthamini usawa,
ujasiriamali, uvumbuzi, udadisi, ubunifu na uwezo wa kutathmini na kuchambua.

1.2 Madhumuni ya Elimu Zanzibar

Yafuatayo ndiyo madhumuni ya elimu Zanzibar:

1. Kukuza na kudumisha tabia na desturi bora za Wazanzibari na Watanzania ili
kuimarisha umoja na utambulisho wao wa kiutamaduni.

2. Kuimarisha upatikanaji na matumizi sahihi ya aina mbalimbali za maarifa,
ujuzi na mwelekeo kwa ajili ya kuendeleza kikamilifu utu na ubora wa maisha
ya jamii.

3. Kuwezesha kila mwananchi kuelewa na kuheshimu misingi ya Katiba ya
Zanzibar na ya Tanzania, Haki za Binadamu, wajibu na majukumu ya kiraia.

4. Kuendeleza na kuhimiza matumizi bora, uangalizi na utunzaji wa mazingira.

5. Kukuza utashi na heshima ya kufanya kazi za kujiajiri na kuajiriwa pamoja na
nidhamu kazini na utendaji kazi kwa kiwango cha juu cha ubora.

6. Kukuza na kudumisha misingi ya kuvumiliana, amani, upendo, haki,
maelewano, haki za binadamu na uhuru, umoja wa kitaifa na kimataifa kama
vinavyofafanuliwa katika mikataba ya kimataifa.

GD



1.3

10.

11.

12.

13.

14.

1.4

Malengo ya Elimu ya Msingi
Yafuatayo ndiyo madhumuni na malengo ya Elimu ya Msingi Zanzibar:

Kuwezesha watoto wote wenye umri wa kwenda skuli kujenga na kudumisha
misingi imara ya stadi za kusoma, kuandika, kuhesabu, ubunifu na mawasiliano
kwa lugha za Kiswabhili, Kiingereza na lugha nyengine za kigeni.

Kuwezesha wanafunzi kuelewa matumizi ya sayansi na teknolojia na kutambua
mchango wake katika maendeleo ya taifa lao na ulimwengu.

Kuweka, kuendeleza na kudumisha misingi imara ya stadi za kufikiri na udadisi
ili kuelewa mazingira yao na mahusiano ya kijamii.

Kuwezesha wanafunzi kuelewa jinsi matukio yaliyopita yanavyoathiri matukio
ya wakati uliopo na wakati ujao.

Kugundua vipaji vya kila mwanafunzi kuanzia umri mdogo ili kuvidumisha na
kuviendeleza.

Kuweka misingi imara ya stadi za uchunguzi, fikra na ushirikiano katika
kutatua matatizo yanayodumaza maendeleo binafsi ya wanafunzi ya jamii yao.

Kuwaandaa wanafunzi kujiunga na elimu ya sekondari.

Kuwezesha wanafunzi kukuza uwezo wao kiakili na utashi wa kujitafutia
maarifa.

Kuwazoesha wanafunzi shughuli za uzalishaji mali na kukuza ari yao katika
kutekeleza majukumu ya kijamii.

Kuwezesha wanafunzi kutambua na kuenzi umoja wa taifa lao pamoja na
ushirikiano baina ya taifa lao na watu na mataifa mengine.

Kuwezesha wanafunzi kujenga maadili mema kiroho, kiutamaduni na kiitikadi
ili kukuza uzalendo na kufahamu hali ya nchi yao kihistoria, kisiasa na kijamii.

Kukuza na kudumisha nidhamu binafsi ya wanafunzi, kuheshimu usawa wa
kijinsia na kulinda afya zao na za watu wengine.

Kuwezesha wanafunzi kujenga tabia za umaridadi na unadhifu pamoja na
matumizi bora ya muda wao wa mapumziko.

Kukuza upendo wa wanafunzi kwa mazingira wanamoishi pamoja na utashi.

Sababu za Kupitia Mtaala wa Msingi

Mnamo mwaka 2019, Serikali ya Mapinduzi ya Zanzibar ilifanya mapitio ya Mtaala
wa Elimu ya Maandalizi na Msingi. Madhumuni yalikuwa ni kuufanya mtaala
uendane na maendeleo ya sayansi na teknolojia, ushindani wa soko la ajira pamoja
na mabadiliko ya kiuchumi ulimwenguni, kama inavyoelezwa katika nyaraka



mbalimbali za Serikali ikiwemo Sera ya Elimu ya Zanzibar, inayolenga kuimarisha
ubora na muundo wa elimu ili kuwa na muunganiko mzuri unaoanzia Elimu ya
Maandalizi, Msingi na Sekondari kwa kukidhi matarajio ya walengwa na jamii yao.
Miongoni mwa mabadiliko yaliyopendekezwa ni kuwa na miaka saba (7) ya elimu
ya msingi badala ya miaka sita (6) ya awali.

1.5 Umuhimu wa Kujifunza Somo la Sanaa za Ubunifu na Michezo

Katika mapitio yaliyofanywa mwaka 2019 ilibainika kwamba somo la Sanaa za
Ubunifu na Michezo halikuwepo bali maudhui yake yalikuwa kama mada katika
masomo ya Elimu Amali na Michezo. Kutokana na mahitaji ya jamii, imeonekana
ni vyema somo la Sanaa za Ubunifu na Michezo liweze kujitegemea kuanzia
darasa la I - VII. Hii ni kwa sababu, somo hili humsaidia mwanafunzi kumjengea
maarifa, stadi na mwelekeo chanya wa kumuwezesha kucheza na kubuni shughuli
zitakazomwezesha kujitegemea. Pia, somo la Sanaa za Ubunifu na Michezo
linamsaidia mwanafunzi kuimarisha afya yake kwa kutekeleza stadi za ujasiriamali,
kuweza kujikinga na maradhi ya kuambukiza na yasio ya kuambukiza. Zaidi, somo
hili linamsaidia mwanafunzi katika kuendeleza mila na desturi za Kizanzibari.

1.6  Matokeo ya Jumla ya Kujifunza Somo la Sanaa za Ubunifu na Michezo

Baada ya kusoma somo la Sanaa za Ubunifu na Michezo katika skuli za msingi, mwanafunzi
ataonesha ujuzi wa:-

1. Kuthamini na kufanya kazi za amali zenye tija.

2. Kuthamini kazi za ubunifu za kijamii na kujielezea kiubunifu kupitia matendo
mbalimbali ya kisanaa.

3. Kushiriki katika mazoezi ya kimwili na kiubunifu ili kuimarisha akili na miili
yao.

4. Kuangalia mambo kwa uangalifu, kufikiria kwa kina na kushirikiana na watu
wengine katika kutatua matatizo, kujilinda dhidi ya udhalilishaji wa kijinsia na
unyonyaji.

2.0 MUUNDO WA MUHUTASARI

Muhutasari huu una sehemu kuu mbili: Kurasa za Awali na Jaduweli la Muhutasari.

2.1 Kurasa za Awali

Sehemu hii inajumuisha utangulizi wa Muhutasari, Falsafa ya Elimu ya Zanzibar,
Malengo na Madhumuni ya Elimu ya Msingi Zanzibar, pamoja na umuhimu wa
kujifunza somo la Sanaa za Ubunifu na Michezo. Pia, kuna matokeo ya jumla ya
kujifunza somo hili. Vipengele nyengine ni; Maelezo kuhusu mawanda na mtiririko
wa mada zilizomo, matokeo ya jumla ya darasa husika na ufafanuzi wa vipengele
vya jaduweli la ujifunzaji.



2.2 Jaduweli la Ujifunzaji

Sehemu hii inaonesha utaratibu wa ujifunzaji uliobainishwa katika majaduweli matatu
yaliyobeba maudhui ya darasa la [ mpaka la III. Kila jaduweli limeanza na orodha ya
matokeo ya Jumla ya kujifunza kwa darasa linalohusika. Baada ya matokeo ya jumla
linafuata jaduweli la ujifunzaji lenye safu wima sita zenye mada, matokeo mahususi
ya kujifunza, mbinu za kujifunzia, nyenzo za kujifunzia, upimaji na vipindi kwa kila
mada ndogo. Yafuatayo ni maelezo ya kila kipengele katika jaduweli.

2.2.1 Mada
Mada zimejikita katika mawanda ya ufundishaji na ujifunzaji wa mada husika.

2.2.2 Matokeo Mahususi ya kujifunza

Kila mada ndogo huonesha matokeo mahususi ya kujifunza. Matokeo hayo
yanaelezea maarifa, ujuzi na mwelekeo ambao kila mwanafunzi anapaswa kujifunza
katika mada ndogo inayohusika. Matokeo mahususi ndiyo yanayotumiwa kufanyia
upimaji, ambayo hudokeza viashiria vinavyojenga umahiri. Kwa kawaida, wakati
wa kujifunza mwanafunzi huanza kuonesha viashiria hivyo akiwa darasani. Hivyo
kila mwanafunzi anatakiwa kuyafikia matokeo mahususi yaliyotajwa.

2.2.3 Mbinu za Kujifunzia

Safu wima hii imejumuisha mbinu shirikishi za kutumia katika kujifunzia mada
za somo hili. Mbinu hizo ni kama vile; maswali na majibu, bungua bongo, onesho
mbinu, igizo dhima na mazoezi ya vitendo. Haya ni mapendekezo ya mbinu ambazo
zimethibitika kuongeza ushiriki wa wanafunzi katika vitendo vya kujifunza.
Mwalimu anashauriwa kutumia mbinu nyengine shirikishi atakazoziona zinafaa
kufundishia kulingana na mazingira yake.

2.2.4 Nyenzo za kujifunzia

Nyenzo za kujifunzia huendana na mbinu za kujifunzia, matokeo mahususi ya
kujifunza, mada ndogo na mabhitaji ya kila mada ndogo. Hata hivyo, nyenzo
zilizoorodheshwa ni mapendekezo tu, mwalimu anashauriwa kuwa mbunifu katika
kutengeneza nyenzo zinazotokana na mazingira halisi au malighafi za bei nafuu.
Aidha, mwalimu ashirikiane na wanafunzi kubuni na kutengeneza zana za kujifunzia
kwa kutumia malighafi zilizomo katika mazingira yao.

2.2.5 Upimaji

Katika safu wima hii, zimependekezwa njia za kupima iwapo mwanafunzi amefikia
matokeo mahususi ya kujifunza kwa mada husika. Kila siku, wiki mwezi, muhula,
na mwisho wa mwaka wa masomo mwalimu anahimizwa kupima maendeleo ya kila
mwanafunzi kwa kutumia njia mbalimbali. Njia hizo za upimaji ni kama vile upimaji
binafsi, uchunguzi, mkoba wa kazi, orodha hakiki, maswali na majibu na mazoezi.

Wakati wa kuzitumia njia hizo, ni vyema mwalimu akazingatia mapendekezo
ya upimaji yaliyomo katika Muhutasari pamoja na kuzingatia mahitaji ya kila
mwanafunzi.

2.2.6 Vipindi

Hii ni safu wima inayoonesha idadi ya vipindi kwa kila mada inayofundishwa. Idadi
hiyo imefikiwa baada ya kujumlisha vipindi vya somo kwa mwaka wa masomo (siku
210) kwa kila darasa. Jumla hiyo imegawika kwa idadi ya mada ndogo zilizomo
katika Muhutasari ili kupata wastani wa vipindi kwa kila mada ndogo. Makadirio
haya yanaweza kubadilishwa na mwalimu kulingana na mazingira ya ujifunzaji
wa mada inayohusika. Mabadiliko hayo yasizidi idadi ya vipindi anavyotakiwa
mwanafunzi kufundishwa kwa mwaka.

Somo la Sanaa za Ubunifu na Michezo lina vipindi vitano (5) kwa wiki kwa darasa
la I, II na la ITI. Kuanzia Jumatatu hadi Alhamisi, muda wa kipindi kimoja ni dakika
arubaini (40) kwa mkondo wa asubuhi, na dakika thalathini na tano (35) kwa mkondo
wa mchana. Siku ya [jumaa kila kipindi kitachukua dakika thalathini (30). Utawala
wa skuli unatakiwa kufidia muda wa masomo utakaopotea kutokana na dharura
zitakazojitokeza.

2.3 Mawanda na Mtiririko

Mada zimepangwa kulingana na makuzi ya wanafunzi ya kiakili, kiroho, kimwili
na kihisia. Pia uwezo wao wa kujifunza, umuhimu wa somo katika shughuli za
kiuchumi katika jamii yao na kutegemeana kwa mada. Aidha zimezingatiwa mada
za maswala mtambuka, hususan ujasiriamali na stadi za maisha.

Mwalimu anashauriwa kufundisha mada hizi kwa kuzingatia mazingira ya
kujifunzia na muktadha utakaofaa. Jaduweli lifuatalo linaonesha mpangilio wa mada
zilizopendekezwa katika muhutasari.

MPANGILIO WA MADA KWA DARASA
DARASA LA DARASA LA DARASALA

11
1. |SANAA YA UCHORAJI \ \
2. |SANAA YA UFUNDI N, \ \
3. |SANAA YA UPAMBAIJI \
4 |HUDUMA YA KWANZA J J J
* |KATIKA MICHEZO
5. | IIMNASTIKI \ N N,
6. |MAELEKEZO KATIKA J J
* |MICHEZO

Matokeo ya Jumla ya Kujifunza kwa Darasa la Kwanza

Katika kujifunza somo la Sanaa za Ubunifu na Michezo kwa Darasa la Kwanza
mwanafunzi aoneshe uwezo wa:

AN

Kutumia stadi za uchoraji na uundaji wa vitu anuai kwa kuzingatia
mbinu za kisasa.

Kufanya mazoezi madogo madogo ya unyumbufu, kuimarisha misuli na
kutoa huduma ya kwanza kwa usahihi.

Kuunda vitu kwa kutumia vifaa vinavyopatikana katika mazingira yake.
Kuogelea kwa matendo tafauti na kwa usahihi.

Kucheza michezo midogomidogo ya asili na isiyo ya asili.

Kufuata maelekezo, kanuni na sheria za michezo tafauti.

Matokeo ya Jumla ya Kujifunza kwa Darasa la Pili

Katika kujifunza somo la Sanaa za Ubunifu na Michezo kwa Darasa la Pili

mwanafunzi aoneshe uwezo wa:

1))
2)
3)
4)
5)

6)

Kutumia umahiri wa uchoraji, ufinyanzi na uundaji wa vitu anuai kwa
kufuata mbinu za kisasa.

Kutumia mbinu za utoaji wa huduma ya kwanza kwa aliyechubuka na
kuvilia damu.

Kufanya mazoezi madogo madogo, jimnastiki kwa uimarishaji wa stadi za
michezo mbalimbali.

Kusikiliza na kufuata kwa umakini sheria na kanuni zinazowekwa katika
michezo.

Kucheza michezo midogo midogo yenye kuambatana na nyimbo na
isiyoambatana na nyimbo ili kudumisha utamaduni.

Kutumia vifaa katika kuogelea kwa mitindo mbalimbali.

DARASA LA III



Matokeo ya Jumla ya Kujifunza kwa Darasa la Tatu

Katika kujifunza somo la Sanaa za Ubunifu na Michezo kwa Darasa la Tatu

mwanafunzi aoneshe uwezo wa;:

1)
2)
3)
4)
5)

6)
7)

Kutumia stadi za upambaji, uchoraji, ususi na ushoni wa vitu anuai kwa
kufuata mbinu za kisasa.

Kupata stadi za utayarishaji wa bustani za mbogamboga na ufugaji.

Kutoa huduma ya kwanza kwa alieshtuka na aliyeteteruka.

Kufanya mazoezi madogo madogo, jimnastiki kwa uimarishaji wa stadi za
michezo mbalimbali.

Kufuata sheria na kanuni katika michezo ya mpira wa miguu na mpira wa
pete.

Kucheza michezo midogo midogo inayotumia vifaa na isiyotumia vifaa.
Kuelezea mbinu na matumizi ya vifaa vya uokozi katika maji

